МОНГОЛ УЛСЫН ИХ ХУРЛЫН 2019 ОНЫ ХАВРЫН ЭЭЛЖИТ ЧУУЛГАНЫ

САНЖААСҮРЭНГИЙН ЗОРИГИЙН АМЬ НАСЫГ ХӨНӨӨСӨН ХЭРГИЙГ ШИЙДВЭРЛЭСЭН АСУУДЛААР ОЛОН УЛСЫН ПАРЛАМЕНТЫН ХОЛБООНЫ УДИРДАХ ЗӨВЛӨЛӨӨС ИРҮҮЛСЭН ШИЙДВЭРИЙГ СУДАЛЖ, ХОЛБОГДОХ САНАЛ, ДҮГНЭЛТИЙГ БОЛОВСРУУЛАХ ҮҮРЭГ БҮХИЙ ТҮР ХОРООНЫ 

5 ДУГААР САРЫН 14-НИЙ ӨДӨР /МЯГМАР ГАРАГ/-ИЙН 

ХУРАЛДААНЫ ТЭМДЭГЛЭЛИЙН ТОВЬЁГ 

	Дэлгэрэнгүй тэмдэглэл

Монгол Улсын Их Хурлын 2019 оны хаврын ээлжит чуулганы
Санжаасүрэнгийн Зоригийн амь насыг хөнөөсөн хэргийг шийдвэрлэсэн асуудлаар олон улсын парламентын холбооны удирдах зөвлөлөөс ирүүлсэн шийдвэрийг судалж, холбогдох санал, дүгнэлтийг боловсруулах үүрэг бүхий түр хорооны 5 дугаар сарын 14-ний өдөр /Мягмар гараг/-ийн 

хуралдааны товч тэмдэглэл

Санжаасүрэнгийн Зоригийн амь насыг хөнөөсөн хэргийг шийдвэрлэсэн асуудлаар олон улсын парламентын холбооны удирдах зөвлөлөөс ирүүлсэн шийдвэрийг судалж, холбогдох санал, дүгнэлтийг боловсруулах үүрэг бүхий түр хорооны дарга Ж.Батзандан ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 7 гишүүнээс 4 гишүүн ирж, 57.1 хувийн ирцтэйгээр хуралдаан 14 цаг 53 минутад Төрийн ордны “Их эзэн Чингис хаан” танхимд эхлэв. 

 
Чөлөөтэй: Я.Санжмятав, А.Сүхбат, Ө.Энхтүвшин.

Хэлэлцэх асуудалтай холбогдуулан Улсын Их Хурлын гишүүн Х.Нямбаатар, Ц.Нямдорж, Л.Болд нар үг хэлэв.


Хуралдаан хаалттай горимоор үргэлжлүүлэн хуралдав. 
Нээлттэй хуралдаан 5 минут үргэлжилж, 7 гишүүнээс 4 гишүүн ирж, 57.1 хувийн ирцтэйгээр 14 цаг 58 минутад хаалттай горимд шилжив.

Тэмдэглэлтэй танилцсан:


ТҮР ХОРООНЫ ДАРГА                                                     Ж.БАТЗАНДАН

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                         Д.УЯНГА

МОНГОЛ УЛСЫН ИХ ХУРЛЫН 2019 ОНЫ ХАВРЫН ЭЭЛЖИТ ЧУУЛГАНЫ
САНЖААСҮРЭНГИЙН ЗОРИГИЙН АМЬ НАСЫГ ХӨНӨӨСӨН ХЭРГИЙГ ШИЙДВЭРЛЭСЭН АСУУДЛААР ОЛОН УЛСЫН ПАРЛАМЕНТЫН ХОЛБООНЫ УДИРДАХ ЗӨВЛӨЛӨӨС ИРҮҮЛСЭН ШИЙДВЭРИЙГ СУДАЛЖ, ХОЛБОГДОХ САНАЛ, ДҮГНЭЛТИЙГ БОЛОВСРУУЛАХ ҮҮРЭГ БҮХИЙ ТҮР ХОРООНЫ 

5 ДУГААР САРЫН 14-НИЙ ӨДӨР /МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ж.Батзандан: Гишүүдийн энэ өдрийн амар амгаланг эрэн мэндчилж байна. Ирц 57,1 хувь байгаа учраас түр хорооныхоо хурлыг эхэлье. Өнөөдрийн хуралдаанаар 2 асуудлыг хэлэлцье гэдэг саналтай байна. 

Чимгээ, Содномдаржаа нарын өмгөөлөгч нараас мэдээлэл сонсох 1 дүгээрт, 2 дугаарт Олон улсын парламентын холбооны удирдах зөвлөлөөс 2019 оны 4 дүгээр сарын 10-ны өдөр ирүүлсэн шийдвэрийг хэлэлцэх гэсэн ийм 2 асуудал байна. 


Хэлэлцэх асуудлаар саналтай гишүүн байвал саналаа хэлнэ үү. Тэгье хэлчих. Нямбаатар гишүүний микрофоныг нээе. 


Х.Нямбаатар: Түр  хорооны гишүүдэд энэ өдрийн мэнд хүргэе. Өнөөдрийн хэлэлцэх асуудлын хүрээнд Зориг агсны амь насыг хөнөөсөн хэргийг эрүүгийн хэрэг үүсгээд шалгаад шүүхээр шийдэх явцад одоо гүйцэтгэх ажлын тодорхой мэдээ баримтууд цугларсан байдаг. 

Тухайлбал Үндэсний аюулгүй байдлын зөвлөлийн 3 гишүүнд тагнуулын байгууллагаас тусгайлж одоо 70 минутын ийм видео мэдээллийг үзүүлсэн байгаа. Тэгэхээр бид нар бас энэ түр хорооны гишүүдийн хувьд энэ Зориг агсны амь насыг бүрэлгэсэн гэх хэрэгтэй холбоотой өөрсдөө бас мэдээлэлтэй болох ийм одоо гарцаагүй шаардлага байгаа. 

Тийм учраас Тагнуулын ерөнхий газарт хандаж түр хорооноос энэ гүйцэтгэх ажлын мэдээллийг үзүүлэх үзүүлээч гэдэг ийм одоо хүсэлтийг хүргүүлмээр байна. Тэгээд түр хорооны гишүүд тодорхой нууцын баталгаа гаргаад тодорхой цаг нараа тухайн бичиг дээрээ дурдаад тэгээд ингээд хаалттай байдлаар энийг үзэх нь зүйтэй гэсэн утгатай ийм бичиг түр хорооноосоо Тагнуулын ерөнхий газарт явуулах нь зүйтэй байх гэж бодож байна. 

Ж.Батзандан: Нямдорж гишүүнд микрофон өгье. 

Ц.Нямдорж: Түр хороо 7 хоногт 1 цуглах байдлаар энэ явахгүй тийм. Тийм учраас та бүхэн цаг нараа Батзандан дарга зохицуулж байгаад бүр тусгайлан цаг гаргаж 1, 2 өдөр энийг зарж тасралтгүй ажиллаж ажлаа шуурхайлмаар байна. Та бүхний ажил бас тодорхой бэрхшээл өөр бусад ажлууд байгааг ойлгож байна. Гэхдээ ийм байдлаар тэртээ тэргүй удсан юмыг 7 хоногт 1 удаа цуглах байдлаар цаашаа явахгүй юм шиг байна. Энэ дээр нэг анхаараач гэж хэлье. 


2 дугаарт энэ 13 оноос хойш энэ хэргийн шалгалт дээр гарсан энэ гүйцэтгэх ажлын зардлын асуудлыг тэр нууцын журмаар нь авдаг юм уу, яадаг юм байгаа юм, энийг одоо авах хэрэгтэй. Юу явуулсан юм бэ, хэр дайны мөнгө зарсан юм бэ, тэр мөнгөөр юу хийсэн юм бэ? Ялгаагүй л энэ улсын татвар төлөгчдийн мөнгө шүү дээ. Яг энэ асуудлын тухайд асар их хэмжээний зардал гарсан байх ийм магадлал өндөртэй. Тийм дайны зардал гаргачихаад тэгээд ийм юм хийж сууна гэдэг бол эрүүл ухаанд бол багтахгүй асуудал. 

Тэгээд энийг бас хорооны удирдлага анхааралдаа аваад холбогдох газруудтай харьцаад хэдий дайны хүн хүч хэрэглэсэн юм бэ, хэдий дайны зардал гаргасан юм бэ, тэр зардал ном журмаараа гарсан юм уу, үгүй юу гэх мэтийн нарийн асуудал байна. Энийг бас нэг давхар үзэх ёстой гэж бодож байна. Ийм 2 зүйлийг би түр хороонд онцгойлж хэлэх гэсэн юм. 


Ж.Батзандан: Болд гишүүн. 

Л.Болд: Баярлалаа. Тэгэхээр өнөөдрийн хэлэлцэх асуудалтай холбогдуулаад би зүгээр ямар санал гаргаж байна вэ гэхээр яг хэлэлцэх асуудлаа эхлэхээр бол хаалттай горимд шилжсэн нь дээр байх гэж бодож байна. Тэр өмгөөлөгчдийг нь сонсох, тэгээд бас энэ хуулийн байгууллагуудыг яг нэг одоо өмнө нь тавьсан асуудлууд байгаа энэ хариултыг нь аваад илэн далангүй ярилцах шаардлага байна гэж харж байгаа учраас. Баярлалаа. 


Ж.Батзандан: Хаалттай горимд шилжүүлье. /Хуралдаан хаалттай горимоор үргэлжлэв./

Дууны бичлэгээс буулгасан:
ПРОТОКОЛЫН АЛБАНЫ 
ШИНЖЭЭЧ

